
Pou Piblikasyon Imedyat: 3 avril 2013 

GOUVÈNÈ CUOMO ANONSE KANPAY SÈVIS PIBLIK DMV KI PREZANTE DR. MEHMET OZ POU OGMANTE 

DON ÒGÀN 

Pèsonalite Popilè Televizyon ak Chirijyen nan “The Dr. Oz Show” Ap Parèt nan Radyo, TV PSA jouk nan 

mwa avril la  

 

Jodi a, Gouvènè Andrew M. Cuomo te anonse Depatman Veyikil-a-Motè (DMV) Eta a te lanse yon 

kanpay sèvis piblik pou prezante chirijyen kè ki genyen Rekonpans Emmy de fwa ak pèsonalite popilè 

televizyon  Mehmet Oz, animatè The Dr. Oz Show, nan efò pou ogmante kantite moun ki antre nan Rejis 

Donate Life Eta New York. PSA yo se pati kanpay “Go the Extra Mile, Become an Organ Donor” DMV epi l 

ap alatèt televizyon ak radyo eta a pandan kanpay National Donate Life nan mwa avril la. PSA yo te 

finanse nèt avèk don epi se Dr. Oz ki te pwodui yo epi ki ki te bay tan li ak tan konpayi pwodiksyon li.  

 

Gouvènè Cuomo di konsa, “Pandan m ap vwayaje nan eta a, toudabò mwen konnen Nouyòkè yo se kèk 

moun ki gen plis konpasyon ak devwe ou kapab rankontre. Pandan nou lanse mwa National Donate Life, 

mwen ankouraje Nouyòkè yo pou yo antre nan Rejis Donate Life Eta New York pou yo vin yon donè ògàn 

epi pou yo ede sove lavi moun. Mwen di Dr. Oz mèsi tou poutèt li bay tan li pou patisipe nan PSA nou yo 

pou ede simaye pawòl la toupatou nan eta a.” 

 

Dr. Oz di konsa, “Toupatou nan ane mwen yo kòm yon chirijyen nan New York, mwen fè anpil santèn 

transplantasyon kè pou sove lavi moun, Men mwen te wè anpil ak yon pakèt lavi ki te pèdi paske nou pa 

t kapab jwenn ògàn ki nesesè pou fè operasyon mirak sa yo.” Dr. Oz mande Nouyòkè yo pou yo 

“Rasanble epi pou yo ede fè yon diferans nan sove lavi moun.” 

 

Manm Komisyon DMV, Barbara J. Fiala, di konsa, “Nou kontan paske Dr. Oz te tèlman pasyone ak 

konpatisan lè nou te mande èd li pou ogmante sansibilizasyon sou nesesite pou plis moun antre nan 

Rejis Donate Life. Bezwen pou donè ògàn yo gwo anpil, epi avèk sipò Dr. Oz nan PSA sa yo, nou konnen 

pi plis lavi pral sove.” 

Yo distribiye PSA yo toupatou nan eta a nan Asosyasyon New York State Broadcaster, ki te enpòtan tou 

nan aranjman pou  patisipasyon Dr. Oz nan PSA yo. Anplis emisyon an ki nan lè, videyo yo disponib tou 

sou sitwèb DMV nan http://www.dmv.ny.gov/mydmv/organ-pop.htm.  

 

Yon donè ògàn kapab sove jiska uit lavi moun, epi li kapab amelyore lavi jiska 50 moun lè li fè don ògàn, 

tisi ak kòne yo. Nenpòt moun ki gen laj 18 tan kapab enskri pou li vin yon donè ògàn posib, kèlkeswa 

istwa medikal li. Si ou se yon donè ògàn sa pa nuizib pou swen medikal ou oswa pou preparasyon 

antèman ou, epi pa gen frè pou peye pou donè a oswa pou fanmi donè a. Nouyòkè yo kapab enskri pou 

yo vin donè ògàn rapid ak fasil nan entènèt nan MyDMV, anpèsòn nan nenpòt biwo DMV oswa depi yo 

ranpli yon fòm donè ak voye li pa lapòs nan Depatman Sante. 

 

Prèske 10.000 Nouyòkè ap tann pou yon grèf pou sove lavi yo, epi chak 13 èdtan yon lòt Nouyòkè mouri 

pandan l ap tann yon grèf. Epoutan, sèlman 20 pousan Nouyòkè ki gen laj 18 tan ak plis enskri nan Rejis 

NYS Donate Life parapò avèk mwayèn 42 pousan nasyon an. 

 

Dr. Mehmet Oz se yon diplome Harvard University epi li te resevwa yon M.D. /diplòm inivèsitè MPA nan 

University of Pennsylvania School of Medicine ak nan Wharton School. Anplis animasyon The Dr. Oz 

Show, li sèvi kòm vis-prezidan chirijyen ak pwofesè operasyon kè nan Columbia University. Li se direktè 

Cardiovascular Institute tou ak yon fondatè ak direktè pwogram Medsin Konplemantè nan New York 

Presbyterian Medical Center. Dr. Oz se otè plis pase 350 piblikasyon, tankou liv li te ekri nan ane 1999 

“Healing From the Heart”, ki te pèmèt li resevwa rekonpans. Li gen plizyè patant tou. 

 

Pou enskri pou MyDMV epi pou antre nan rejis la pou vin yon donè ògàn ak tisi, konekte sou entènèt 

nan sitwèb DMV nan dmv.ny.gov.  

